
Animazzjoni għall-Quddies tal-Ħadd 
Il-31 Ħadd ta’ Matul is-Sena  

Sena B 

Introduzzjoni 
Ħadd wara Ħadd, il-Knisja qiegħda bil-mod il-mod toqrob lejn tmiem ta’ Sena 
Liturġika oħra. Imma l-istedina tibqa’ waħda u ċara: dik li nisimgħu dak li jrid 
jgħidilna Alla l-Missier… u hu tkellem permezz ta’ Ibnu Ġesù. 

Nagħtu bidu għal dan is-sagrifiċċju tal-quddiesa billi nqumu bilwieqfa u nkantaw 
flimkien.  

Liturġija tal-Kelma 
Il-qari tal-lum idur ma’ kelma waħda, importanti u tant skarsa fi żminijietna: 
“Isma’”. Il-kmand ċar ta’ Alla lil Iżrael fit-Testment il-Qadim hu dak li jagħti widen 
għall-Kelma tiegħu, biex hekk jista’ jħobb lilu u lill-proxxmu, kif jerġa’ jfakkar 
Ġesù lil dak il-kittieb għaref fil-Vanġelu tal-lum. Mela ejjew bħalu, ta’ veri dixxipli, 
nisimgħu xi jrid jgħidilna Alla.  

Għas-Salm Responsorjali: Inħobbok, Mulej, qawwa tiegħi! 

Offertorju 
L-imħabba ta’ Alla għalina tidher fuq l-altar f’kull quddiesa, fis-sinjali sempliċi tal-
ħobż u l-inbid. Magħhom illum noffru mħabbitna, bla riservi, lejn Alla u lejn ħutna 
kollha. 

Inkantaw flimkien. 

Tqarbin 
Fit-Tieni Qari, l-Ittra lil-Lhud qaltilna li Ġesù hu l-Qassis il-kbir li s-sagrifiċċju li 
offra kien dak tiegħu nnifsu, u allura jibqa’ għal dejjem. Il-frott ta’ din l-offerta 
tiegħu għalina nduquh kull darba li nitqarbnu.  
Inħallu lil Ġesù jiġi għandna, ħaj, biex jerġa’ jidħol għalina. 


